
ANOME A A LE FAIAOGA O LE AIGA E FA AVAVAU — LESONA 12

O Mataupu Faavae Autu i le Faafaileleina 
o se Faaipoipoga Fiafia ma le Faavavau
Manatu faapea o le a tusia e lau vaega se faamatalaga i le initoneti pe fatu se vitio e ta‘ua “O Mataupu Faavae 
Autu i le Faafaileleina o se Faaipoipoga Fiafia ma Faavavau.” O mataupu faavae mo lautusi i le initoneti po o le 
vitio e tatau ona tusia mai le vaega 1 ma le 2 o anomea mo sauniuniga pe mai tusitusiga paia. Talu ai e le mafai 
ona e aoaoina vaega taua uma i lautusi i le initoneti po o le vitio, filifili po o fea o auala e lima e sili ona taua e 
faauma ai le mataupu faavae lenei: E mafai e tane ma ava ona faafaileleina se faaipoipoga fiafia ma faavavau 
e ala i le . . .

Faataitaiga: 

E mafai e tane ma ava ona faafaileleina se faaipoipoga fiafia ma faavavau e ala i le mulimuli i le faataitaiga  
a le Faaola o le alofa ma le taulaga amiotonu (tagai Efeso 5:25, 28–31).

O fesili nei e mafai ona fesoasoani ia te oe e filifili ai po o fea o mataupu faavae e aofia ai:

• Aisea e tatau ai ona faaaofia lenei mataupu faavae i la tatou lautusi i le initoneti po o le vitio? E faapefea ona 
saofaga le ola ai i lenei mataupu faavae i se faaipoipoga fiafia ma tumau?

• Pe na ta‘ua e ulugalii faaipoipo fiafia sa matou talanoa i ai e sauniuni ai mo le vasega lenei mataupu faavae? 
Afai na fai, o le a se mea na latou faasoaina mai?

